КОМИ РЕСПУБЛИКАСА ЮРАЛЫСЬЛÖН ИНДÖД

"Коми Республикаса Юралысьлöн да Коми Республикаса 

Правительстволöн государственно-правовöй веськöдланiн йылысь положение вынсьöдöм йылысь" Коми Республикаса Юралысьлöн 2002 во апрель 15 лунся 154 №-а Индöдö содтöдъяс пыртöм йылысь

Шуа:

Пыртны "Коми Республикаса Юралысьлöн да Коми Республикаса Правительстволöн государственно-правовöй веськöдланiн йылысь положение вынсьöдöм йылысь" Коми Республикаса Юралысьлöн 2002 во апрель 15 лунся 154 №-а Индöдö татшöм вежсьöмъяс:

  Коми Республикаса Юралысьлöн да Коми Республикаса Правительстволöн государственно-правовöй веськöдланiн йылысь положениеын, мый вынсьöдöма Индöдöн (содтöд):

1) II юкöдса 6 пунктö содтыны татшöм 4 да 5 пунктувъяс:

"4) котыртны уджсö Коми Республикаса Юралысьлысь, Коми Республикаын помилуйтöм кузя комиссиялысь "Россия Федерацияса субъектъяслöн мутасын помилуйтöм кузя комиссия йылысь" Россия Федерацияса Президентлöн 2001 во декабр 28 лунся 1500 №-а Индöд олöмö пöртöм кузя"; 

5) лöсьöдны федеральнöй законодательство серти Коми Республикаса Медвылыс Ёрдлы да Ленинградса окружнöй военнöй ёрдлы присяжнöй заседательясö кандидатъяслысь öтувъя да запаснöй списокъяс.";

2) III юкöдса 7 пунктö содтыны татшöм 26-30 пунктувъяс:

"26) могмöдны Коми Республикаын помилуйтöм кузя Комиссиялысь удж организационнöя да техника боксянь, правовöя, юöрöн, документацияöн;

27) дасьтыны Россия Федерацияса Президентлы мыждöм либö ёрдöн урчитöм мыж вештöм да судимосьт вештытöм морт кузя помилуйтан актлöн коланлун йылысь Коми Республикаса Юралысьлысь представление бала;

28) кутны йитöд меставывса асвеськöдлан органъяскöд, ёрд органъяскöд, медым лöсьöдны федеральнöй законодательство серти Коми Республикаса Медвылыс Ёрдлöн да Ленинградса окружнöй военнöй ёрдлöн присяжнöй заседательясö öтувъя да запаснöй списокъяс дасьтöм кузя да пыртны сэтчö вежсьöмъяс да содтöдъяс; 

29) правопöрадок бöрся видзöдан да йöзöс доръян удж лöсьöдöм кузя законодательствоöн индöм пöрадок серти кутны йитöд Коми Республикаса Юралысьлысь да Коми Республикаса Правительстволысь государственнöй власьт органъяскöд, государственнöй органъяскöд, меставывса асвеськöдлан органъяскöд, организацияяскöд; 

30) котыртны уджсö правопöрадок да общественнöй безопасносьт кузя Коми Республикаса Юралысьöн, Коми Республикаса Правительствоöн лöсьöдöм комиссияяслысь, а сiдзжö Веськöдланiн компетенциякöд йитчысь мукöд комиссиялысь."; 

3) V юкöдса 15 пунктö содтыны татшöм квайтöд абзац:

"помилуйтöм кузя да право видзысь органъяскöд йитöд кузя юкöн;".

2. Тайö Индöдыс вынсялö сiйöс кырымалан лунсянь.

Коми Республикаса Юралысь                                                     В.Торлопов

